
Audioaren erreferentzia: ​JJ­24 Bikingoa 
Mailak:​ B2­C1 
Funtzioa: ​deskribaketak, kontaketak egin, argudioak eman 
Adierazpide linguistikoak: ​lexikoa ​(neska­lagun, opor, bizitza, sekretu, intimo, jeloskor, zeregin, 
zinema... )​, ­(r)en burua,  bestela, hipotetiko, ­elako, ­(r)ik egon, ­xe 
Azken ekintza:​ Famatuek euren bizitza pribatuan gordetzeko arrazoiak eman 
 

EGITEKOAK 
1­Ikasgelara etorri aurretik egitekoa. ​Elkarrizketaren edukiari buruzko hipotesiak egin: lehen zatia 
(00:00­00:50) ​entzunda, aurreko gauean Jon eta bere lagun eskandinaviarraren artean 
gertatutakoa asmatzen saiatuko dira bertan dituzten aukeren artean bat hautatuz.   
 
2­ Ikasgelan amaitu ondoren egitekoak.​ ​Elkarrizketan esan dituzten hainbat molderi 
erreparatzeko hutsuneak betetzeko ariketa: azpimarratutakoak ordezkatu. 
 

1- Entzun aurretik 

1.1 Jonen “amodio-afera”  

Ikasgelan hipotesiak partekatuko dituzte: 
­ Ikasle bakoitzak aukeratu duenaren berri emateaz gain, eman dezatela azalpentxo bat hori 

pentsatzera eraman duten arrazoiaren inguruan (Jonek erabili duen doinua, beste atal 
batzuetatik ondorioztatu dezaketen izaera,  zein xehetasun mota eman dituen, disimuluan ote 
dabilen, zerbait ezkutatu…) 

­ Elkarrizketa osoa entzun hipotesiak egiaztatzeko. 
 
Zuzenketa: Ez zen ezer gertatu bien artean, orain lagunak besterik ez omen dira, baina aspaldian izan 
zuten amodio­konturen bat.  

2- Entzun bitartean 

2.1 Jone harrituta 
.  Elkarrizketan aipatzen den neskari buruzko xehetasun bati erreparatu eta galderari 

erantzungo diote.  
Zuzenketa: Jone asko harritu da Jonen laguna bere neska­lagunarekin etorri zela jakin duenean. 

2.2 Gaueko plana 
Bukaeran zinemara joateko planari buruz hitz egingo dute. Zertan gelditu diren azaldu                         

behar dute. 
Zuzenketa: Ez dira zinemara joango Jonek esan nahi ez dituen zereginak dituelako (“sekretoak eta 
intimoak”) 
2.3  Hiru bizitza  

Jonek eman duen bizitza sekretuari buruzko azalpenari erreparatuz, bizitza mota hori 
deskribatzeko esaldi egokia aukeratu. 
Zuzenketa: Zeuretzat bakarrik dena eta inori kontatzerik ez dagoena 

3. ENTZUN ONDOREN 

3.1 Ezkutuko bizitzak  

Ikasleek ezkutuko bizitza eramateagatik ezaguna egin den jendearen izenak eta zein 
bizitza mota zen azalduko dute, talde txikitan. Ondoren, talde handian partekatu eta bizitza 
harrigarriena aukeratuko dute denen artean. 
Adibidea: ​Mata hari:​ ​Dantzari ospetsua izan ba zen ere, are ospetsuagoa izan zen Lehen Mundu 
Gerran zehar Alemaniaren aldeko espioi lanetan aritu zelako. Gerra amaitu aurretik fusilatu egin 
zuten.  
 
3. 2 Famatuen bizitza pribatua 

Pertsona famatuek pribatutasuna gordetzeko duten eskubideak defendatzeko 
arrazoiak pentsatuko dituzte talde txikitan, eta ondoren, talde handira azaldu. Adibideak: 

­ Pertsona hauek bizitza  publikoa egin arren, publikoak ez diren pertsonekin bizi dira eta azken 
hauek eskubide osoa dute euren bizitza pribatuan gordetzeko … 

­ Edonork dauka eskubidea bere intimitatea pribatuan gordetzeko, hori dela eta famatuak izanda 
ere... 

 
BAKARKA EGITEKO ARIKETA 
 
Elkarrizketan entzun dituzun hainbat hitz eta molde dituzu segidan. Kokatu itzazu hutsuneetan 
azpimarratuta daudenak ordezkatzeko. 
 
JON: Egia esan, beti ​galdetu izan diot neure buruari​ ​pentsatu izan dut neure artean​ zergatik egiten 
ditugun halako gauzak oporretan. 
JONE: Zein gauza? 
JON Hori bada... normalean egiten ez ditugunak… erokeriak...​ bestela egingo ez 
genituzkeenak​,​egitera ausartuko ez ginatekeenak​, badakizu. 
JONE:  Beste jende batekin “enroilatzea” esan nahi duzu? 
JON: Bai, ez dakit...Nik askotan, han,urpekaritza­zentroan, bezeroengan ​halako egarri moduko bat 
izugarrizko antsietatea​ nabaritzen nuen. Etxetik kanpo egoteagatik  desfasatu beharra ​balute bezala 
bailute​. 
JONE: bueno, badakizu zer esaten duten, hiru bizitza ditugula, bizitza publikoa, bizitza intimoa eta 
gero badagoela ​ezkutuko bizitza​ ​bizitza sekretua​. 
JON: Eta hori ez da intimoa bezalakoa? 
JONE: Ez, sekretua zurea bakarrik dena da,​ ​inori​ ​ezin zaiona esan​ kontatzerik ez dagoena​, beste 
inork ezagutzen ez duena eta etxetik urrun egoteak errazten du bizitza hori ​pizteko​ ​elikatzeko ​aukera. 
JON:Eta zuk ere baduzu bizitza sekretua? 
JONE: Zuk zer uste duzu?  Jakina,​ ​zuk zurea duzun​ ​antzera​ bezalaxe​, guztiok ditugu sekretuak... 
 
TRANSKRIPZIOA 

JONE: Eta zer moduz atzo zure lagun bikingarekin? 
JON: Ondo... egia esan ez dugu ia ezertarako tarterik izan, baina ondo.. 
JONE: Zer egin zenuten bada? 

JON. Ba zerbitzu konpletoa eskaini nion,... badakizu, 
JONE: Bada ez, ez dakit. 
JON: Hondartza, mendia eta pintxoak... 
JONE: Hainbeste gauza egiteko denbora izan duzue? 
JON: Goiz esnatu gara eta kostaldera eraman dut Getaria eta Zumaia aldera, surfeatzea (surf 
egitea) gustatzen zaio eta olatu handiak non izaten diren erakutsi diot. Gero buelta bat Flysch­etik, 
pintxo batzuk bazkaldu eta trenera. 
JONE: Eta hori da dena? 
JON: Zer gehiago nahi duzu ba kontatzea? 
 
JON: Azkenean gainera ez zen bakarrik etorri, bere neskarekin etorri zen. 
JONE: Nola bere neskarekin? 
JON: Ez nizun esan? 
JONE:  Badakizu ez zenidala esan... 
JON: Ba bai, bere neskarekin etorri zen Ingrid 
JONE : Orduan zuk honekin ez.. 
JON: Nik honekin zer? 
JONE: Pentsatzen nuen berarekin  enroilatuta zeundela... 
JON: Bueno, orain dela urte asko izan genuen zerbait. Han Filipinetan. 
JONE: Ya.. 
JON: Badakizu... buzeo(urpekaritza)­monitoreak turisten biktimak izaten garela. 
JONE: Bai gaixoa... zer pena ematen didazun... 
JON: Baina bueno, hori behin bakarrik gertatu zen, gero Ingridekin hasi zen eta gaur arte. 
 
JON: Egia esan, beti galdetu izan diot nire buruari zergatik egiten ditugun halako gauzak oporretan. 
JONE: Zein gauza? 
JON Hori bada... normalean egiten ez ditugunak… erokeriak... bestela egingo ez genituzkeenak, 
badakizu. 
JONE:  Beste jende batekin enroilatzea esan nahi duzu? 
JON: Bai, ez dakit... nik askotan, han buzeo zentroan (urpekaritza­zentroan), bezeroengan halako 
egarri moduko bat nabaritzen nuen. Etxetik kanpo egoteagatik desfasatu beharra balute bezala. 
JONE: bueno badakizu zer esaten duten, hiru bizitza ditugula, bizitza publikoa, bizitza intimoa eta 
gero badagoela bizitza sekretua. 
JON: Eta hori ez da intimoa bezalakoa? 
JONE: Ez, sekretua zurea bakarrik dena da, inori kontatzerik ez dagoena, beste inork ezagutzen ez 
duena eta etxetik urrun egoteak errazten du bizitza hori elikatzeko aukera. 
JON:Eta zuk ere baduzu bizitza sekretua? 
JONE: Zuk zer uste duzu?  (jakina), zuk zurea duzun bezalaxe, guztiok ditugu sekretuak... 
 
JONE: Eta zergatik ez zenidan esan Ingrid bere neska­lagunarekin zetorrela? 
JON: Ba ez nizun ezer esan zelosa (jeloskor) xamarra ikusi zintudalako, eta gustatu zitzaidan... 
JONE: Ni? Jeloskor. 
JON: Igual zelosa (jeloskor) ez.. baina pixka bat bat pikatu zinen... 
JONE. Pikatuta igual bai, baina zinera joan nahi nuelako... Niko ez zegoen nirekin eta aprobetxatu 
nahi nuen, besterik gabe... 
JON: Ba nahi baduzu, gaur bertan joan gintezke. 
JONE: Gaur ezin dut.. bihar akaso... gaur zereginak ditut. 
JON: Zeregin sekretuak? 
JONE: Sekretuak eta intimoak... 

